
VIZAT E SHUMËLLOJSHMËRISË – (LLOTARIA AMERIKANE) 
Dokumentacioni i Kërkuar për Aplikantët e Vizёs sё Shumёllojshmёrisё 
 
Pasi ju tё jeni kontaktuar nga Qendra Konsullore Kentucky (kёtu e tutje KCC) me datёn e 
takimit pёr intervistё, ju duhet tё pёrgatisni dokumentet e mёposhtme, tё cilat do t’i 
merrni me vete ditёn e intervistёs nё Seksionin Konsullor tё Ambasadёs Amerikane në 
Tiranë. 
 
Rreth Datёs sё Takimit pёr Tё Pёrzgjedhurit e Programit tё Llotarisё dhe Aktivizimit tё 
Rastit: 
 
Tё Pёrzgjedhurit e Programit tё Vizёs tё Shumёllojshmёrisё do tё informohen pёr datёn e 
tyre tё intervistёs pёr vizё VETËM duke vendosur Numrin e tyre tё Konfirmimit, Mbiemrin, 
dhe Vitin e Lindjes nё Kontrollin e Statusit tё tё Pёrzgjedhurit (Entrant Status Check) e cila 
gjendet në faqen e Internetit të Departamentit Amerikan të Shtetit Byrosë së Çështjeve 
Konsullore “Aplikimi Elektronik për Vizat e Shumëllojshmërisë”.  Jeni tё kёshilluar tё 
kontrolloni shpesh Kontrollin e Statusit tё tё Pёrzgjedhurit pёr tё mёsuar rreth caktimit tё 
datёs suaj tё intervistёs pёr vizё.  Kjo ёshtё e vetmja mёnyrё pёr ju qё tё njoftoheni pёr 
datёn tuaj tё takimit pёr vizё.  Ju NUK do tё merrni njoftim me postё pёr datёn e 
intervistёs, dhe shpeshherё as njoftim nёpёrmjet e-mailit, ndaj kontrolloni shpesh pёr 
pёrditёsime nё Kontrollin e Statusit tё tё Pёrzgjedhurit. 

Barra e pёrgjegjёsisё bie mbi aplikantin pёr tё kontrolluar datёn e intervistёs dhe tё 
paraqiten nё Seksionin Konsullor nё ditёn e caktuar tё takimit.  Asnjё garanci nuk mund t’ju 
jepet nga Seksioni Konsullor qё juve do t’ju caktohet njё datё tjetёr takimi pёr vizё bazuar 
nё kёrkesёn tuaj. 

I. Dokumentacioni i Kёrkuar nga secili Aplikant i Vizёs sё 
Shumёllojshmёrisё 

1. DËFTESA E PJEKURISË e Shkollës së Mesme dhe njё fotokopje tё saj, vetёm pёr aplikantin 
kryesor; dhe nëse aplikohet, Diploma e Shkollës së Lartë dhe njё fotokopje. Pёr informacion 
se cili nivel arsimimi kualifikohet pёr Programin e Vizёs sё Shumёllojshmёrisё, lutemi tё 
lexoni "Informacion Pёr Publikun" dhe "Pyetje tё Shtruara Shpesh" nёn "Mё shumё 
Informacion" nё http://albanian.tirana.usembassy.gov/dv.html.  
2. ÇERTIFIKATA E LINDJES: 1 (një) certifikatë lindjeje për secilin aplikant. Certifikata duhet tё 
lexojё Certifikatё Lindjeje, jo certifikatё personale (p.sh.: certifikata me 6 gjuhё lexon 
Certifikatё Lindjeje). Certifikata e lindjes duhet tё jetё lёshuar nga shteti ku ka lindur 
aplikanti. Nuk do tё pranohet certifikata shqiptare e lindjes pёr aplikantёt qё nuk kanё 
lindur nё Shqipёri. 
3. ÇERTIFIKATA E MARTESËS: 1 (një) certifikatë martese për secilin aplikant (nёse jeni i/e 
martuar). 
4. VENDIM I GJYKATËS PËR DIVORCIN APO ÇERTIFIKATË VDEKJEJE: Nëse keni qenё tё martuar 
mё parё, përfshini prova të përfundimit të të gjitha martesave të mëparshme, qoftё pёr shkak tё 
vdekjes apo tё divorcit (si p.sh. çertifikatë vdekje të bashkëshortit/es, vendimi përfundimtar i 
divorcit, etj). 

5. VËRTETIM NGA MINISTRIA E DREJTËSISË: 1 (një) vërtetim nga Ministria e Drejtësisë 
(dëshmi penaliteti) për të gjithë aplikantët mbi moshën 16 vjeç. Në rastet kur keni përdorur 
me shumë se një emër apo mbiemër, vërtetimi duhet t'i përfshijë të gjithë emrat dhe/apo 
mbiemrat e përdorur, pёrfshirё mbiemrin e vajzёrisё.  
SHËNIM: Personat qё janё dёnuar pёr njё vepёr penale duhet tё paraqesin vendimin e 
gjykatёs dhe dёshmi penaliteti tё Ministrisё sё Drejtёsisё tё pёrkthyer e noterizuar, ku tё 
tregohet dёnimi, pavarёsisht faktit nёse personi ёshtё falur, ka fituar amnistinё, apo ёshtё 
rehabilituar. 
6. VËRTETIM NGA GJYKATA E RRETHIT DHE PROKURORIA E RRETHIT: 1 (një) vërtetim nga 
Gjykata e Rrethit dhe 1 (një) nga Prokuroria e Rrethit ku keni jetuar 6 muajt e fundit, për të 
gjithë aplikantët mbi moshën 16 vjeç.  Në rastet kur keni përdorur me shumë se një emër 
apo mbiemër vërtetimi duhet t'i pёrfshijë të gjithë emrat dhe/apo mbiemrat e përdorur, 
pёrfshirё mbiemrin e vajzёrisё. 
7. VËRTETIM NGA POLICIA E NJË VENDI TË HUAJ: 1 (një) vërtetim nga Policia e një vendi të 
huaj për personat mbi moshën 16 vjeç, të përkthyer dhe noterizuar në Anglisht, në rastet 
kur jetoni aktualisht dhe keni më shumë se 6 muaj në atë vend, ose në rastet kur keni jetuar 
më parë më shumë se një vit. Për më tepër informacion, vizitoni faqen e internetit (në 
Anglisht) http://travel.state.gov/visa/immigrants/info/info_3195.html#police   
8. VËRTETIM USHTARAK: 1 (një) vërtetim nga Zyra e Rekrutim-Mobilizimit të Ushtrisë për të 
gjithë aplikantët meshkuj mbi moshën 18 vjeç, pavarёsisht nёse e keni kryer apo jo 
shёrbimin ushtarak. 
9. DOKUMENTE TË TJERA GJYQËSORE: Vendime tё gjyqit nё lidhje me ndryshimin e 
emrit/mbiemrit, moshёs, birёsimit, apo rasteve tё ngjashme, duhen dorёzuar ditёn e 
intervistёs.  
10. PËRKTHIMI: Nuk ka nevojë për përkthim e noterizim të dokumenteve në gjuhën shqipe 
të lëshuara nga autoritetet shqiptare. Vetëm dokumentet që nuk janë në gjuhën Shqipe ose 
Angleze duhet të përkthehen në Anglisht dhe të noterizohen. Pёrjashtim bёjnё vendimet 
gjyqёsore tё cilat duhen pёrkthyer. Të gjitha dokumentet duhet të jenë marrë nga zyrat 
përkatëse jo më parë se një vit nga data e intervistës.  
11. FOTOGRAFIA: Pavarёsisht nga mosha, tё gjithё aplikantёt e vizave emigruese pёr nё 
SHBA, duhet tё paraqesin njё fotografi me ngjyra, tё papёrpunuar me programe 
kompjuterike, me pёrmasa 5 cm x 5 cm, me sfond tё bardhё. Fotografia duhet tё ketё njё 
pamje frontale, me kokёn nё qendёr tё fotografisё. Fytyra duhet tё mbulojё 50% tё 
fotografisё. Për më shumë detaje lexoni informacionin këtu: 
http://travel.state.gov/visa/temp/info/info_1287.html. Në qoftë se kërkesat nuk 
plotësohen, fotografia nuk do të pranohet. Fotografia duhet tё jetё bёrё gjatё gjashtё 
muajve tё fundit. 
12. PROVA TË MBËSHTETJES FINANCIARE: Formulari I-134 (Affidavit of Support) - Një 
garanci financiare origjinale (jo fotokopje as me e-mail) shoqëruar me fotokopje të 
pasaportës amerikane të sponsorit apo fotokopje të kartës së rezidentit të përhershëm të 
ligjshëm, taksat e vitit  të fundit (formulari 1040), formularët W2 të vitit  të fundit për të 
gjitha punët, dhe vërtetim punësimi të lëshuar kohët e fundit, ose një transkript apo kopje 
të taksave të marrë nga IRS www.irs.gov. Ky dokument nuk duhet tё jetё mё i vjetёr se 12 
muaj kur tё paraqitet nё ditёn e intervistёs. Nёse sponsori ёshtё i martuar, edhe 
bashkёshortja e tij duhet tё dorёzojё Formularin I-134 tё firmosur (origjinal, jo fotokopje, as 
me email) shoqëruar me fotokopje të pasaportës amerikane të sponsorit apo fotokopje të 

kartës së rezidentit të përhershëm të ligjshëm. Për më shumë informacion lexoni në 
Internet: http://travel.state.gov/visa/immigrants/info/info_3197.html.  
Formulari I-134 gjendet në Internet në adresën: http://www.uscis.gov/. 

II. PROCESIMI I VIZAVE TË SHUMËLLOJSHMËRISË  
Data juaj e takimit caktohet nga Qendra Kombёtare nё Kentucky (KCC), SHBA. Ju do tё 
njoftoheni pёr datёn tuaj tё intervistёs duke futur numrin tuaj tё konfirmimit nё Kontrollin e 
Statusit tё Regjistrimit nё www.dvlottery.state.gov. Vetëm pasi ju të jeni përzgjedhur, pasi 
t’u jeni përgjigjur udhëzimeve të njoftimit të mundësuar për ju nëpërmjet Kontrollit të 
Statusit të Aplikimit, si dhe pasi të ketë filluar procesimi i rastit tuaj, vetëm atëherë ju mund 
të merrni në vazhdim e-maile komunikimi nga KCC-ja që ju njofton juve të vizitoni Kontrollin 
e Statusit të Aplikimit për informacione të reja rreth aplikimit tuaj, si dhe pёr datёn tuaj tё 
intervistёs. Bёni kujdes tё mos bini pre e mesazheve mashtruese qё mund t’ju kёrkojnё 
para. KCC-ja nuk do të kërkojë nga ju t’u dërgoni para atyre, kësaj Ambasade, apo ndonjë 
Ambasade tjetër të SH.B.A.-së me postë, apo shërbime të tilla si Western Union. Pёr mё 
tepёr informacion, lutemi tё vizitoni faqen tonё tё internetit: 
http://albanian.tirana.usembassy.gov/dv-fraud-info.html.  
Informacion tё detajuar nё Anglisht rreth Udhёzimeve pёr tё Pёrzgjedhurit pёr Programin e 
Vizave tё Shumёllojshmёrisё, ju mund ta gjeni nё faqen e internetit tё Departamentit tё 
Shtetit pёr Çёshtjet Konsullore: http://www.travel.state.gov/visa/visa_4756.html  
III. PARA INTERVISTËS 

Kёshillohet tё mos keni gjёra tё panevojshme nё çantёn tuaj ditёn e intervistёs, pasi ju do tё 
kontrolloheni nga Roja i Sigurisё Lokale. 
2. VIZITA MJEKËSORE: Pёrpara intervistёs pёr vizё, tё gjithё aplikantёt duhet t’i 
nёnshtrohen vizitёs mjekёsore, e cila kryhet vetёm nga doktorёt e autorizuar nga Seksioni 
Konsullor i Ambasadёs Amerikane, nё Tiranё.  
a) Pёr rastet ku data e takimit caktohet nga KCC-ja: Aplikanti duhet tё paraqitet pёr vizitёn 
mjekёsore fiks dy javё pёrpara datёs sё intervistёs.  
b) Pёr rastet kur data e takimit caktohet nga Zyra Konsullore: data e vizitёs mjekёsore 
shёnohet nё fletёn e njoftimit tё datёs sё intervistёs.  
Nё tё dyja rastet, ju duhet tё shkarkoni e tё lexoni me kujdes listёn e Udhёzimeve 
Mjekёsore, ta plotёsoni atё dhe t'ia paraqisni doktorit tё autorizuar. Aplikanti ёshtё 
gjithashtu pёrgjegjёs pёr pagesёn e tarifёs sё ekzaminimit nga mjekёt. Njё ekzaminim 
mjekёsor kёrkohet edhe pёr çdo fёmijё shoqёrues. Ju duhet tё keni me vete fletёn e datёs 
sё takimit nё ditёn e vizitёs mjekёsore. 
Mos e dёrgoni ekzaminimin mjekёsor nё Seksionin Konsullor pёrpara intervistёs, pёrveç 
rasteve kur ju ёshtё komunikuar ndryshe. Ju duhet ta sillni zarfin e pahapur tё ekzaminimit 
mjekёsor nё Seksionin Konsullor ditёn e intervistёs. Mos e sillni grafinё e Rrezeve X nё 
Seksionin Konsullor. Lexoni mё poshtё nёn Paragrafin VI tё kёtij udhёzimi nё lidhje me 
Grafinë e rrezeve X. 
 
Formularin e Vizitёs Mjekёsore mund ta gjeni nё: 
http://travel.state.gov/visa/immigrants/info/info_3739.html 
IV. INTERVISTA  

PAGESA: Lutemi tё vizitoni http://travel.state.gov/visa/temp/types/types_1263.html pёr 
informacion tё detajuar dhe tё pёrditёsuar rreth tarifave tё vizave emigruese. Ju do tё 
kryeni pagesёn nё ditёn e intervistёs tek arkёtari i Seksionit Konsullor. Pagesa kryhet vetёm 

me para nё dorё tek arkёtari i Konsullatёs nё Dollarё Amerikanё ose Lekё dhe është e 
pakthyeshme. 
Duke filluar nga data 2 Shkurt 2012, ju duhet tё paguani 440 Dollarё Amerikanё ose 
ekuivalentin nё Lekё pёr çdo person, pavarёsisht nga mosha. Kjo pagesё kryhet vetёm tek 
arkёtari i Seksionit Konsullor tё Ambasadёs Amerikane nё Tiranё. Vini re qё kёto tarifa janё 
subjekt i njё ndryshimi tё mundshёm nё kohё, ndaj informacioni mё i pёrditёsuar pёr 
pagesёn ndodhet nё: http://travel.state.gov/visa/temp/types/types_1263.html. 

V. PAS INTERVISTËS:  
Pas intervistёs suaj me Oficerin Konsullor, nёse dosja juaj ёshtё e plotё dhe ju tё gjendeni tё 
kualifikuar, viza juaj do tё lёshohet dhe do t’ju dёrgohet sё bashku me paketёn e vizёs me 
anё tё shёrbimit postar Albanian Courier Service nё qytetin tuaj tё banimit nё Shqipёri. E 
rёndёsishme: Ju lutemi mos e hapni zarfin e vulosur nga Ambasada qё ka paketёn e vizёs. 
Disa raste tё aplikimeve pёr vizё kёrkojnё proces tё mёtejshёm administrativ, i cili kёrkon 
kohё shtesё pas intervistimit sё aplikantit nga Oficeri Konsullor. Aplikantёve iu bёhet me dije 
kjo kёrkesё ditёn kur ata aplikojnё. Shumica e proceseve administrative zgjidhet brenda 60 
ditёve nga dita e intervistёs. Nёse njё proces administrativ ёshtё i nevojshёm, kohёzgjatja 
mund tё ndryshojё sipas rrethanave individuale tё çdo rasti.  
Pёrpara se tё kontaktojnё Zyrёn Konsullore rreth statusit tё procesit administrativ, 
aplikantёt apo pёrfaqёsuesit e tyre do tё duhet tё presin tё paktёn 60 ditё nga data e 
intervistёs, apo nga data e dorёzimit tё dokumenteve shtesё, nё varёsi se cila datё ёshtё mё 
vonё.  
VI. PASI TË KENI MARRË PASAPORTËN DHE PAKETËN E VIZËS:  

Mos e hapni zarfin e vulosur nga Ambasada qё mban paketёn tuaj tё emigrimit. Ajo nuk 
duhet të ndryshohet dhe duhet t’i paraqitet oficerit të emigracionit në pikën e hyrjes në 
SHBA e mbyllur, së bashku me pasaportën me vizë dhe grafinë e rrezeve – X. Këto 
dokumente duhet të mbahen në një bagazh dore. Në pikën e hyrjes do t’ju duhet të 
plotësoni formularin e Kartës për Regjistrimin e të Huajve (Alien Registration Card) 
(Formulari I-551) ose i njohur ndryshe Green Card (Karta Jeshile). Kjo kartë do të postohet 
më vonë tek adresa në SHBA që ju keni paraqitur në dokumente gjatë intervistës. Ky është 
një dokument shumë i rëndësishëm, që do të shërbejë për të vërtetuar që ju keni leje për 
banim të përhershëm dhe ju jep mundësinë të qëndroni dhe hyni në SHBA pa vizë.  
Viza në pasaportë është zakonisht e vlefshme për 6 Muaj (në raste të veçanta më pak sesa 6 
Muaj, ndaj kontrolloni datën e skadimit). Kontrolloni të dhënat tuaja në vizë për ndonjë 
pasaktësi të mundshme. Nëse konstatoni ndonjë gabim në vizë, duhet të ktheheni në 
Ambasadën Amerikane me Zarfin e vulosur dhe Pasaportën, për të bërë ndryshimin e 
nevojshëm. Duhet të hyni në SHBA përpara datës së skadimit të vizës, përndryshe humbisni 
statusin. Mos u ktheni në Shqipëri pa marrë më parë Green Card. Nëse jeni kualifikuar nga 
programi i Vizёs sё Shumёllojshmёrisё (Programi i Llotarisë) dhe familja juaj dëshiron të 
udhëtojë në kohë të ndryshme për në Shtetet e Bashkuara, duhet patjetër që pjestari i 
familjes i cili do të udhëtojë më përpara të jetë i shoqëruar nga fituesi kryesor i programit. 
Fëmijët që mbushin 21 vjeç pas datës së intervistës duhet të hyjnë në Shtetet e Bashkuara 
përpara se të mbushin moshën, në të kundërt humbasin statusin. 
Viza juaj nuk mund të shtyhet përtej afatit gjashtëmujor dhe tarifat e paguara për të janë të 
pakthyeshme. Nëse, për çfarëdo arsye, ju nuk mund ta përdorni vizën, ju lutemi kthejeni atë 
në konsullatë. Viza do t’ju jepet përsëri vetëm nëse ju do të vërtetoni se e keni patur të 
pamundur të udhëtonit për arsye që nuk vareshin nga ju.  

Lutemi tё vizitoni guidёn rreth "Imigrantёve tё Rinj nё SHBA" nё Anglisht nё: 
http://www.welcometousa.gov/ dhe nё faqen e internetit tё: Zyrës sё Shërbimit të 
Shtetёsisё dhe Emigracionit (USCIS).  
Pasi t'ju jetё lёshuar Karta juaj e Rezidentit tё Pёrhershёm, ju duhet të qëndroni jashtë 
SHBA-sё më pak sesa një vit, përndryshe do të humbisni statusin e Rezidentit të 
Përhershëm Ligjor. Për më tepër informacion rreth të drejtave dhe pёrgjegjёsive të 
Rezidentëve të Përhershëm Ligjorë (ose me Green Card), lexoni udhёzuesin e USCIS, nё 
Anglisht: "I am a Permanent Resident. How Do I… Know What My Responsibilities Are?", and 
"How Do I Get a Reentry Permit". 
Nëse keni pyetje lidhur me kartën ose nuk e merrni atë brenda një periudhe të caktuar, ju 
lutemi të kontaktoni me Zyrën e Shërbimit të Shtetёsisё dhe Emigracionit (USCIS) pranë 
shtetit ku banoni në SHBA. 
VII. NË RASTET E RRALLA KUR JU NUK KENI MARRË DOT UDHËZIMET NGA KCC-ja: 
Dokumentacioni i kёrkuar, pёrveç dokumentacionit tё mёsipёrm, ёshtё: 

 Formulari DS-230 Pjesa I dhe Pjesa II pёr secilin anёtar. 

 Formulari DSP-122, vetёm pёr aplikantin kryesor. 
Kёta formularё gjenden nё: http://travel.state.gov/visa/forms/forms_1342.html  
VIII. SHUMË E RËNDËSISHME: 
Asnjë lloj garancie nuk mund t’ju jepet paraprakisht lidhur me lëshimin e vizës. Vetëm oficeri 
konsullor mund të marrë një vendim pasi të ketë shqyrtuar të gjithë aplikimin tuaj zyrtar dhe 
t’ju ketë intervistuar personalisht. 
IX. E RËNDËSISHME: 

Ju këshillojmë që të mos bëni përgatitje përfundimtare udhëtimi për t'u larguar nga vendi, 
të mos shisni pasurinë, dhe të mos lini punën derisa viza t’ju jetë lëshuar. Viza emigruese 
është në përgjithësi e vlefshme deri në gjashtë muaj nga dita e lëshimit të saj. Ju duhet të 
udhëtoni dhe të aplikoni për të hyrë në Shtetet e Bashkuara pёrpara se tё skadojё viza.  
Kjo zyrë do të bëjë çdo përpjekje që të përshpejtojë procesin. Gjithsesi, nёse do tё jetё e 
nevojshme, aplikantёve mund t’u kёrkohet tё kthehen nё Seksionin Konsullor edhe njё herё, 
apo tё dёrgojnё informacion apo dokumentacion shtesё me postё. 
Për aplikantët e Llotarisë DV, afati i fundit i lёshimit tё vizёs është data 30 Shtator e vitit 
fiskal. Pёr shkak tё numrit tё kufizuar të vizave qё mund tё lёshohen nga ky program, mund 
tё ndodhё qё vizat tё mos jenё tё disponueshme edhe pёrpara kёsaj date. Kjo ёshtë 
veçanёrisht e vёrtetё pёr aplikimet që kryhen apo procesohen sa mё afёr datёs 30 Shtator. 
(Për shembull: Personat e zgjedhur për programin e llotarisë DV-2012 kanë të drejtë të 
aplikojnë për lëshimin e vizave vetëm gjatë vitit fiskal 2012, nga 1 Tetori 2011 deri më 30 
Shtator 2012. Aplikantët duhet të pajisen me vizën e tyre ose të përshtasin statusin deri 
para fundit të vitit fiskal. Nuk përfitojnë asnjë shtyrje të llotarisë për vitin e ardhshëm 
personat që janë përzgjedhur, por që nuk janë pajisur me vizë deri më 30 Shtator 2012 
(fundi i vitit fiskal)). 

